
SECRETARIA

DON JOSE ANTONIO MOURELLE CILLERO, SECRETARIO DO CONCELLO DE
MONFORTE DE LEMOS (Lugo)

CERTIFICA
Que a Xunta de Goberno Local na stia sesion celebrada o dia 9.01.2023, adoptou

entre outros o seguinte acordo:

“.-APROBACION BASES PROCEMENTO DE SELECCION DE CATRO PRAZAS DE
AUXILIAR ADMINISTRATIVO /A DO CONCELLO DE MONFORTE DE LEMOS,
MEDIANTE NOMEAMENTO INTERINO /A CON BASE NO ART. 10 1.A) DO REAL
DECRETO LEXISLATIVO 5/2015. DO 30 DE OUTUBRO , POLO QUE SE
APROBA O TEXTO REFUNDIDO DA LEI DO ESTATUTO BASICO DO
EMPREGADO PUBLICO

A Xunta de goberno Local por unanimidade a acorda aprobar as bases do
prodecemento de seleccion de catro prazas de auxiliar administrativo /a do
concello de monforte de lemos, mediante nomeamento interino /a con base no art.
10 1.a) do real decreto lexislativo 5/2015. do 30 de outubro, polo que se aproba
o texto refundido da lei do estatuto basico do empregado publico , co seguinte
detalle:

L. OBXECTO DA CONVOCATORIA.

0 obxecto da presente convocatoria é a provisidn, interina con base no art. 10 1. a)
do Real Decreto Lexislativo 5/2015, do 30 de outubro, polo que se aproba o texto
refundido da Lei do Estatuto Basico do Empregado Publico, mediante o procedemento
de oposicidn, de catro prazas de auxiliar administrativo/a do Concello de Monforte
de Lemos.

As prazas que se convocan son as seguintes:

- Unha praza de Auxiliar Administrativo/a na Unidade de Facenda Local
(CODIGO DA PRAZA:60/ CODIGO DO POSTO DE TRABALLO NA RPT:
FAX17).

- Unha praza de Auxiliar Administrativo/a na Unidade de Recadacién
(CODIGO DA PRAZA:64/ CODIGO DO POSTO DE TRABALLO NA RPT:
FAX21).

- Unha praza de Auxiliar Administrativo/a na Unidade de Intervencidn
(CODIGO DA PRAZA:57/ CODIGO DO POSTO DE TRABALLO NA RPT:
FAX15).

- Unha praza de Auxiliar Administrativo/a na Unidade de Policia Local
(CODIGO DA PRAZA:19/ CODIGO DO POSTO DE TRABALLO NA RPT:

Funcions:

As funciéns da cada unha das prazas que se convocan son as recollidas para o
posto ao que estan adscritas, na Relacién de Postos de Traballo do Concello de
Monforte de Lemos, aprobada definitivamente por acordo do Pleno, de data 28 de
decembro de 2022. (B.0.P. N2 298, de data 30 de decembro de 2022).

I1.- NOTIFICACIONS E PUBLICACIONS

Fixase como medio de comunicacién das publicaciéns que se deriven dos actos
integrantes deste proceso selectivo, a insercion no Taboleiro de Anuncios do
Concello, sito no Campo de Santo Antonio, s/n, e na Paxina Web
www.monfortedelemos.es.

I1L.- NORMATIVA DE APLICACION

O procedemento rexerase polo previsto nestas Bases e anexos correspondentes,
e, na sua falta, estarase ao establecido nas seguintes disposicions:

- Real Decreto Lexislativo 5/2015, do 30 de outubro, polo que se aproba o
texto refundido da Lei do Estatuto Basico do Empregado Publico.

- Lei2/2015, do 29 de abril, de emprego publico de Galicia.

- Lei 7/1985, do 2 de abril, Reguladora das Bases do Réxime Local.

- Real Decreto Lexislativo 781/1986, do 18 de Abril, polo que se aproba o
Texto Refundido das disposicions legais vixentes en materia de Réxime
Local, na Lei 30/1984, de 2 de agosto de Medidas para a Reforma da
Funcion Publica.

- Real Decreto 896/1991, do 7 de Xuiio, polo que se establecen as regras
basicas e os programas minimos a que debe axustarse o procedemento de
seleccion dos funcionarios/as de Administraciéon Local.

- Real Decreto 364/1995, do 10 de marzo, polo que se aproba o
Regulamento Xeral de Ingreso do Persoal ao servizo da Administracion
Xeral do Estado e de Provision de Postos de Traballo e Promocion
Profesional dos Funcionarios Civis da Administracién Xeral do Estado.

- Lei 20/2021, do 28 de decembro, de medidas urxentes para a reducién da
temporalidade no emprego publico; e por calquera outras disposicions
aplicables.

IV. REQUISITOS DOS/AS ASPIRANTES.
Para ser admitidos/as a realizacion das probas selectivas os/as aspirantes deberan
reunir, antes de que remate o prazo de presentacion de instancias, os seguintes

requisitos:

a) Ter a nacionalidade espafiola ou estar incurso/a nalgin dos supostos previstos

no art. 57 do Real Decreto Lexislativo 5/2015, do 30 de outubro, polo que se
aproba o texto refundido da Lei do Estatuto Basico do Empregado Publico.

b) Ter cumpridos dezaseis anos de idade e non exceder, no seu caso, da idade
maxima de xubilacion forzosa.

¢) Non padecer enfermidade ou defecto fisico que impida o normal desempeno das
correspondentes funcions.

d) Estar en posesion do titulo de Graduado/a en Educacién Secundaria Obrigatoria,
formacion profesional de primeiro grao, ciclo formativo de grao medio ou
equivalentes, ou estar en condicions de obtelo na data de terminacién do prazo de
presentacion de instancias, a tenor do establecido polo art. 76 do Real Decreto
Lexislativo 5/2015, do 30 de outubro, polo que se aproba o texto refundido da Lei
do Estatuto Basico do Empregado Publico.

e) Acreditacién do cofiecemento da lingua galega no nivel CELGA 2 ou equivalente,
de acordo coa disposicion adicional segunda da Orde do 16 de xullo de 2007, pola
que se regulan os certificados acreditativos dos niveis de cofiecemento de lingua
galega, publicado no DOG n? 146, do 30 de xullo de 2007.

f) Ingresar na conta ES 96 2080 0126 2031 1000 0019 a nome do Concello de
Monforte de Lemos a taxa por dereitos de exame por importe de 15,73 € prevista
na ordenanza municipal reguladora da taxa para estudo, andlise e expedicion de
documentos publicada no Boletin Oficial da Provincia de Lugo num. 290 do dia 20
de decembro de 2016. En ningin caso o ingreso da citada cantidade supora a
substitucion do tramite de presentacién de solicitudes. S6 procedera a devoluciéon
do importe satisfeito polo /a aspirante cando por causas non imputables ao/a
suxeito pasivo non tefia lugar por parte do Concello a prestacion, ou cando os
ingresos declarense indebidos por resolucidon ou sentenza firme ou se producise
unha modificacién substancial das bases da convocatoria.

V. SOLICITUDES.

Os/as que desexen tomar parte nestas probas selectivas, deberan facelo constar en
instancia dirixida ao Sr. Alcalde, que lles seran facilitadas polo Rexistro Xeral do
Concello de Monforte de Lemos e na Paxina Web do Concello de Monforte de
Lemos (www.monfortedelemos.es).

As solicitudes acompafiaran:

- Instancia, no formato que figura como Anexo II
- Fotocopia do DNI.

- Xustificante do pago da taxa.

- Certificado CELGA 2, ou equivalente.

As solicitudes presentaranse no Rexistro Xeral do Concello de Concello de
Monforte de Lemos, ou conforme ao disposto no artigo 16.4 da Lei 39/2015, de 1
de outubro, do Procedemento Administrativo Comun das Administracions
Publicas. De presentar a solicitude nunha oficina de correos, farase en sobre aberto

para que a instancia sexa datada e selada polo/a funcionario/a de correos antes de
ser certificada. De non ser asi non podera estimarse como presentada en data.

O prazo de presentacion de solicitudes é de DEZ (10) dias habiles, contados a
partir do seguinte a4 publicacion da convocatoria no Boletin Oficial da Provincia de
Lugo.

VI. ADMISION DE ASPIRANTES.

Rematado o prazo de presentacion de solicitudes e comprobado que os/as
aspirantes relinen os requisitos necesarios para participar no proceso selectivo, o
Sr. Alcalde ditara resolucion aprobando a relacién provisional de admitidos/as e
excluidos/as xunto, no seu caso, coa causa de exclusion.

Esta relacién sera publicada no Taboleiro Municipal de Edictos (Praza do Campo
de San Antonio, s/n) e na Web municipal www.monfortedelemos.es, a efectos de
reclamacidons que poderan presentarse no prazo de 5 dias habiles.

As reclamaciéns e emendas, se as houbese, serdn aceptadas ou rexeitadas na
resolucion pola que se aprobe a lista definitiva, que sera publicada na forma antes
indicada. No caso de que non existan aspirantes excluidos ou non se presenten
reclamacions nin emendas a lista provisional sera elevada automaticamente a
definitiva.

O feito de figurar na relacién de admitidos/as non prexulga que se lles recofieza
0s/as interesados/as a posesion dos requisitos esixidos no procedemento que se
convoca. Cando da documentaciéon que debe presentarse, no caso de superar o
procedemento selectivo, se desprenda que non posten algin dos requisitos, os/as
interesados/as decaerdn en todos os dereitos que puideran derivar da suda
participaciéon no procedemento.

VII. TRIBUNAL CUALIFICADOR

O Tribunal Cualificador estara constituido por un/unha Presidente/a, tres Vogais e
un/unha Secretario/a e os seus respectivos/as suplentes.

a) Presidente: Un funcionario/a de carreira a designar pola persoa titular da
Alcaldia.
b) Vogais: Tres funcionarios/as de carreira a designar pola persoa titular da
Alcaldia
c) Secretario/a: O/A da Corporacion ou funcionario/a de carreira en quen delegue.

Non poderan formar parte do érgano de selecciéon o persoal de eleccién ou de
designacion politica, os/as funcionarios/as interinos/as e o persoal eventual.

A pertenza ao Tribunal sera sempre a titulo individual, non podendo ostentarse
esta en representacion ou por conta de ninguén.

A stia composicion ten que cumprir o estipulado no artigo 60 do Real Decreto
Lexislativo 5/2015, do 30 de outubro, polo que se aproba o texto refundido da Lei
do Estatuto Basico do Empregado Publico e o art. 59 da Lei 2/2015, de 29 de abril,
do emprego publico de Galicia.

Os/as membros/as do Tribunal Cualificador deberan pertencer a un corpo, escala
ou categoria profesional para o ingreso no cal se requira unha titulacién de nivel
igual ou superior ao esixido para participar no proceso selectivo.

Para a valida constituciéon do érgano de seleccion a efectos de celebracion de
sesions, deliberaciéns e toma de acordos requirese a presenza do/da Presidente/a,
do/da Secretario/a ou, no seu caso, dos/as que os/as substitian, e de polo menos
un/unha vogal.

Excepcionalmente, no caso de ausencia do/da Presidente/a titular e suplente fara
as suas veces un/unha dos/das vogais pertencentes a categoria convocada, e, no
seu defecto, calquera dos/das demais vogais, en ambos casos pola orde no que
figuren designados/as nas vogalias.

No caso de ausencia do/da Secretario/a titular e suplente, fard a suas veces
un/unha vogal dos/das que se atopen presentes pola orde no que figuren
designados/as nas vogalias.

| De non existir quérum, procederase a efectuar unha nova convocatoria no prazo
mais breve posible.

Os/as membros/as do Tribunal Cualificador deberan absterse de intervir,
notificAndoo & Alcaldia, e os/as aspirantes poderan recusalos, cando concorran as
circunstancias previstas no artigo 23.2 da Lei 40/2015, do 1 de outubro, de Réxime
Xuridico do Sector Publico.

O Tribunal Cualificador constituirase de acordo co establecido no artigo 17 da
indicada Lei de Réxime Xuridico do Sector Publico, e as decisiéns adoptaranse por
maioria dos votos presentes, resolvendo en caso de empate, o voto do/a que actie
como Presidente/a, sendo secretos os seus acordos e deliberacions.

O Tribunal Cualificador queda facultado para resolver as dubidas que puidesen
xurdir na aplicacién das Bases, para decidir respecto do non contemplado nas

mesmas.

VIII. DESENVOLVEMENTO DO PROCESO SELECTIVO

O lugar, data e hora de inicio do primeiro exercicio publicarase no Taboleiro de
Anuncios e na Paxina Web do Concello.

A puntuacién maxima da oposicién serd de 100 puntos e consistira na superacion
das probas que, a continuacion, se relacionan:

PRIMEIRA PROBA : DE CARACTER OBRIGATORIO E ELIMINATORIO.

Constara de duas partes:
TEORICA.

Consistira en contestar, por escrito, no tempo que estime o 6rgano de seleccion,
a un cuestionario tipo test de 40 preguntas, con catro respostas alternativas,
relacionadas coas materias que figuran como Anexo a estas bases. O
cuestionario sera determinado polo Tribunal Cualificador inmediatamente antes
do inicio do exercicio.

Esta parte cualificarase de 0 a 40 puntos, sendo necesario obter un minimo de
20 puntos para poder superala e que o Tribunal Cualificador poida corrixir a
segunda parte do exercicio.

A cualificacion farase computandose as respostas contestadas correctamente a
razéon de 1 punto.

As respostas incorrectas penalizardn de forma que cada tres respostas
incorrectas penalizardse cunha respota correcta. Non computardn as respostas
non contestadas

PRACTICA.

Consistira en resolver un ou varios supostos practicos ou realizar as tarefas
que propora o Tribunal Cualificador, relacionadas coas materias obxecto do
Temario que figura como Anexo I, a estas bases, no prazo establecido polo
organo de seleccion en funcion da natureza da proba.

Esta parte cualificarase de 0 a 40 puntos, sendo necesario obter un minimo de
20 puntos para superala.

SEGUNDA PROBA: CONECEMENTO DA LINGUA GALEGA. OBRIGATORIO E
ELIMINATORIO.

O Tribunal valorara o nivel de cofiecemento da lingua galega dos/as aspirantes,

mediante unha proba que se cualificara como apto ou non apto. Porén, as persoas
que acrediten o coflecemento da lingua galega con caracter previo (anexo I, 4 da
Orde do 16 xullo 2007, DOG do 30 xullo 2007, CELGA 2 ou equivalente) daraselle
por superada esta proba coa cualificacién de apto.

ENCONTRO CURRICULAR:
Ata un maximo de 20 puntos, conforme as seguintes regras:

Consistira nun encontro co Tribunal Cualificador, por un tempo maximo de dez
minutos, no que se plantexardn preguntas 0/4 aspirante sobre a slia experiencia
profesional e sobre o cofiecemento e contidos das funciéns a desenvolver na praza
convocada, asi como sobre o cofiecemento da organizacion e normativa municipal
do Concello de Monforte de Lemos. Valorarase a correccién técnica e a claridade na
exposicion de ideas, a comprensién dos cofiecementos e a capacidade de
expresion.

Puntuaciéon maxima da oposicion: 100 puntos.

Rematada a fase de oposicién, o Tribunal publicard no Taboleiro de Anuncios e
na Paxina Web do Concello de Monforte de Lemos, a relacién de aspirantes
aprobados/as, coa indicacién da puntuacion final obtida, conforme ao estipulado
nas bases reguladoras do proceso selectivo.

IX. CUALIFICACION FINAL DO PROCESO SELECTIVO

A cualificaciéon final do proceso selectivo serd o resultado da suma das
puntuacions obtidas.

En caso de empate na puntuacion, terase en conta o seguinte criterio para o
desempate:

a) A maior puntuacidn obtida na proba practica.

b) En caso de persistir o empate terase en conta a maior puntuacion
obtida na proba teérica.

c) En caso de persistir o empate a maior puntuacién obtida no encontro
curricular.

d) Se, ainda asi persistise o empate, resolverase por sorteo.

X. PROPOSTA DE NOMEAMENTO COMO FUNCIONARIO/A INTERINO/A.
PRESENTACION DA DOCUMENTACION.

Concluido o procedemento selectivo o Tribunal Cualificador publicara, no
Taboleiro de Edictos da Corporacién e na Paxina Web do Concello as cualificacions
obtidas polos/polas aspirantes, pola orde de puntuacion acadada por cada
un/unha deles/delas e fara proposta de nomeamento como funcionario/a

interino/a, a favor de aquel/aquela aspirante que houbera acadado a maior
puntuacién.

O/a aspirante proposto/a polo Tribunal de seleccién achegara ante o Concello,
dentro do prazo de cinco dias habiles, contados desde a data na que se faga publica
a lista de aspirantes aprobados, os documentos acreditativos de capacidade e
requisitos esixidos na convocatoria, asi como declaracién xurada de non atoparse
incurso/a en ningn dos supostos de incompatibilidade previstos na lexislacion
vixente.

O cumprimento do requisito C) da base cuarta habera de acreditarse a través de
Certificacion Medica Oficial.

Se dentro do prazo establecido, salvo causa de forza maior debidamente
acreditada, o/a aspirante proposto/a non presentase a documentacion esixida, non
podera tomar posesién e quedaran sen efecto todas as suas actuacions, sen
prexuizo da responsabilidade en que poidese incorrir por falsidade na instancia.

Unha vez presentada a documentacion, esixida polas bases, o Sr. Alcalde dictara, no
prazo maximo de cinco dias habiles, Resolucién da Alcaldia procedendo ao
nomeamento como funcionario/a interino/a do/da aspirante a cuxo favor se tefia
realizado proposta de nomeamento polo Tribunal cualificador.

Dita Resolucion da Alcaldia seralle notificada ao/a interesado/a.

0/a aspirante nomeado/a pola Resolucién da Alcaldia debera tomar posesiéon nun
prazo maximo de cinco dias habiles, a contar desde o seguinte 4 notificaciéon do
nomeamento como funcionario/a interino/a. Se dentro do prazo establecido, salvo
causa de forza maior debidamente acreditada, o/a aspirante proposto/a non
tomase posesion quedaran sen efecto todas as suias actuaciéons e o nomeamento
feito ao seu favor.

Co fin de asegurar a cobertura da praza, cando se produzan renuncias de
aspirantes seleccionados/as, antes da toma de posesidén ou a persoa inicialmente
proposta non a tomase, a proposta de nomeamento entenderase feita a favor
do/da aspirante que alcanzase a segunda mellor puntuacién total e asi
sucesivamente.

Se dentro do prazo establecido e salvo causa de forza maior, o/a aspirante
proposto non presentase a documentacion esixida non podera formalizar o
contrato e quedaran anuladas todas as sdas actuaciéns, sen prexuizo da
responsabilidade en que incorrese por falsidade na instancia.

XI. RECURSOS

Contra as presentes Bases podera interporse recurso potestativo de reposicion

ante o 6rgano que aprobou as Bases, no prazo dun mes contado a partir do dia
seguinte ao da sda publicacién no Boletin Oficial da Provincia, ou ben interpor
directamente recurso contencioso administrativo no prazo de dous meses,
contados igualmente desde o dia seguinte ao da sda udltima publicacion, ante o
Xulgado do Contencioso-Administrativo correspondente, todo iso de conformidade
cos artigos 114. 1c), 123 e 124 da Lei 39/2015, do 1 de outubro, do Procedemento
Administrativo Comtn das Administracions Publicas e 46 da Lei 29/1998, de 13 de
xullo, Reguladora da Xurisdicion Contencioso- Administrativa.

No caso de interposicién de recurso de reposicion, deberase esperar a que este se
resolva e notifique, ou ben a que poida ser entendido como desestimado en virtude
de silencio. Non obstante o anterior, os/as interesados/as poderan presentar
calquera outro recurso que estimen procedente en defensa dos seus dereitos e
intereses.

Os actos do Tribunal cualificador poderdn ser recurridos, mediante recurso de
alzada, ante o Sr. Alcalde, 6rgano que nomea ao/a seu/sua Presidente/a, de
conformidade co disposto nos arts. 121 e 122, da Lei 39/2015, do 1 de outubro, do
procedemento administrativo comin das administraciéns publicas.

XII. IGUALDADE DE TRATO

A presente convocatoria ten en conta o principio de igualdade de trato entre
mulleres e homes polo que se refire ao acceso ao emprego, de acordo co artigo 14
da Constitucion Espafiola, o Texto Refundido da Lei do Estatuto Basico do
Empregado Publico, aprobado polo Real Decreto Lexislativo 5/2015, do 30 de
outubro e a Lei Organica 3/2007, do 22 de marzo, para a igualdade efectiva de
mulleres e homes.

XIIL.- ACCESO DAS PERSOAS CON DISCAPACIDADE

1.- O Tribunal Cualificador adoptard as medidas oportunas que permitan as
persoas aspirantes con discapacidade, que asi o indicaron expresamente na
solicitude, poder participar nas probas do proceso selectivo en igualdade de
condiciéns que o resto das persoas participantes, de acordo co previsto no Real
Decreto 2271/2004, do 3 de decembro, polo que se regula o acceso ao emprego
publico e & provision de postos de traballo das persoas con discapacidade.

2.- As persoas aspirantes que, como consecuencia dunha discapacidade igual ou
superior ao 33%, presenten especiais dificultades para a realizacién das probas
poderan requirir no formulario de solicitude as adaptaciéns e os axustes razoables
de tempos e medios oportunos.

As persoas interesadas deberan indicar expresamente no formulario de
participacion as adaptacions de tempo e/o medios que soliciten.

Para que o Tribunal Cualificador poida valorar a procedencia ou non da adaptacién
solicitada, as persoas interesadas deberan achegar necesariamente copia do
ditame técnico facultativo emitido polo 6rgano técnico de cualificacion do grao de
discapacidade no que quede acreditado de forma fidedigna as deficiencias
permanentes que desen orixe ao grao de discapacidade recofiecido, sen que sexa
valido, para estes efectos, ningiin outro documento.

A tal fin, o Tribunal Cualificador aplicara as adaptaciéns de tempos que
correspondan previstas na Orde PRE/1822/2006, do 9 de xufio, pola que se
establecen criterios xerais para a adaptaciéon de tempos adicionais nos procesos
selectivos para o acceso ao emprego publico de persoas con discapacidade. Para
poder realizar a correspondente valoracién sera requisito imprescindible a achega
do ditame técnico facultativo no prazo de presentacién de solicitudes

XIV. PUBLICIDADE DOS TRAMITES.

As presentes bases e 0s sucesivos actos que requiran de publicidade, anunciaranse
no Taboleiro Municipal de Edictos (Praza do Campo de San Antonio,s/n ) e na
Paxina Web municipal.

ANEXO I
TEMARIO

1. A Constitucion Espainola de 1978: significado e estrutura. Principios xerais.
Dereito e deberes fundamentais dos/as espafiois/espafolas. Garantia e
suspension.

2. As Cortes Xerais . Composicion, atribucions e funcionamento.
3. Poder Xudicial. Principios basicos. A organizacidn xudicial espafiola .

4. Poder Executivo. O Goberno da nacién e a Administracion xeral do Estado.
Duracién e responsabilidade do Goberno.

5. Estado das autonomias. Modo de organizacion estatal na Constitucion espafiola.
Caracteres do dereito 4 autonomia . Competencias das comunidades auténomas.
Contido e valor normativo dos estatutos de autonomia. O Estatuto de autonomia de
Galicia.

6. O dereito administrativo e o seu concepto. As fontes do ordenamento xuridico. A
Constitucion. A lei. Disposiciéns normativas con rango de lei. Os regulamentos. O
costume. Os principios xerais do dereito. A xurisprudencia.

7. 0 acto administrativo: concepto, elementos e clases. Invalidez dos actos
administrativos: nulidade e anulabilidade. Os recursos administrativos. Revision
de oficio dos actos administrativos.

8. O procedemento administrativo. Fases do procedemento administrativo comun.
0 deber de resolver e notificar. Os expedientes e o seu arquivo.

9. A Administracion local: concepto e evolucion. A Administraciéon local na
Constitucion espafiola. Regulacion xuridica actual do réxime local. Entidades que
comprende. O municipio e as siias competencias. Servizos minimos obrigatorios.

10. O Goberno municipal. O Pleno da Corporacién. O/A Alcalde/Alcaldesa. A Xunta
de Goberno Local. As Comisidns Informativas. Outros 6rganos complementarios e
os grupos politicos municipais. Municipios de gran poboacién: municipios de
aplicacién, organizacion e funcionamento dos 6rganos municipais necesarios e
xestion econdmica- financeira.

11. A provincia. Concepto, elementos e competencias. O Plan Provincial de
Cooperacién. Organos de goberno da Deputacién provincial: Pleno, Presidente/a,
Vicepresidentes/as, Xunta de Goberno Local, Comisiéns Informativas, outros
organos complementarios.

12. O Réxime e funcionamento dos drganos colexiados locais. Convocatoria, orde
do dia, actas e certificados dos acordos.

13. O rexistro de documentos. Comunicaciéns e notificaciéns. A practica das
notificaciéons. O/A cidadan/cidada como cliente da Administracién. A atencién ao
publico.

14. O persoal ao servizo da Administracion local. Instrumentos para a ordenacién e
organizacion do persoal. Clasificacion do funcionariado local e as suas funcions.
Adquisicion e perda da condicién de funcionario/a. O persoal laboral ao servizo da
Administracion local. Os/As directivos/as publicos/as locais. O persoal eventual.
Lexislacion aplicable 6 persoal laboral e estatutario.

15. Dereito e deberes dos/as funcionarios/as locais. Retribuciéons e proteccion
social dos/as funcionarios/as locais. Réxime disciplinario dos/as funcionarios/as
locais. Situacions administrativas dos/as funcionarios/as.

16. A Administracién Electrénica. Lei 11/2007 (ESTA DEROGADA POR LA LEY
39/2015). Dereitos da cidadania. Dos rexistros, as comunicacions e notificacions
electrénicas. Da xestion dos procedementos.

17. Os impostos locais: obrigatorios e potestativos. As taxas, os prezos publicos e
as contribuciéns especiais. As ordenanzas fiscais: contido, elaboracién e
aprobacion.Especial referencia as ordenanzas fiscais do Concello de Monforte de
Lemos.

18. Os regulamentos e ordenanzas locais. Clases. Procedemento de elaboracion,
aprobacion e vixencia.

19. Os bens das entidades locais: clases e réxime xuridico. As Facendas locais.
Clases de tributos locais. O orzamento xeral dos entes locais: estrutura, elaboracion
e aprobacién.

20. Contratos do sector publico: delimitaciéon dos tipos contractuais. Contratos
menores. Contido e forma de contrato. Procedementos de adxudicacion.

ANEXO I1I

SOLICITUDE PARA TOMAR PARTE NO PROCESO SELECTIVO DA CONVOCATORIA
PUBLICADA NO BOP DE LUGO DE DATA ....erssssssiesanee

.- DATOS DA PRAZA:

DENOMINACION:

SEGUNDO APELIDO: ..oiirrississssssssssssssssssssssssssssssssssssssssssssssssssssssssssssssssssssssssssssssssans

NOME: o

TELEFONO FIXO: eooorooeeeeeeeeeeeeeeeeeeeeeeenseneeenes 1/(0) ] | FE
CORREQ ELECTRONICO: covvvvvveeeeeeeeeveeeveeesesessesssssssssssssssesmsssssssssssssssssssssssssessssessssssssssssssesssssesseseseseseees

DOMICILIO PARA 0S EFECTOS DE

MUNICIPIO E PROVINCIA: «.oooeeeeeeeeeeeeeeeeeseessssssssssessesesesseesessessssssssssssssssssssssssseseessssesssssssssssssssssssseees
CODIGO POSTAL: wooeeeeeeeeeeeeeeeeeeeeeeeeeeeeeeeen

Que acepto as bases da convocatoria e reuno todos e cada un dos requisitos esixidos na
convocatoria e aporto toda a documentacién esixida polas bases reguladoras do
procedemento selectivo.

Manifesto que SI/NON (marcar o que proceda) me foi recofiecida unha minusvalia
polo que solicito a adaptacién que se adxunta polos motivos que se expresan. (En folio
aparte especificar os motivos da minusvalia e a adaptacions que solicita).

SOLICITO:

Participar no proceso obxecto da convocatoria citada, a fin de participar nas
probas de seleccion correspondente.

(Asinado)

SR. ALCALDE DO CONCELLO DE MONFORTE DE LEMOS”

E para que asi conste e coa salvedade do artigo 206 do ROF, expido e asino a
presente de orde e co visto e prace do Sr. Alcalde,

En Monforte de Lemos. Na data da sinatura dixital.

